Tun Mahathir dibawa
keluar nikmati coklat ais

PETALING JAYA: Bekas Per-
dana Menteri, Tun Dr. Ma-
hathir Mohamad muncul di
khalayak untuk kali pertama
semalam, sejak dimasukkan
ke Institut Jantung Negara
(IJN) awal bulan ini.

Berpakaian ringkas dengan
kemeja batik lengan pendek
dan kain pelikat, Dr. Mahathir
yang berkerusi roda mengun-
jungi sebuah kafe di pusat be-
li-belah Pavilion Damansara
dekat sini.

Setiausaha Akhbarnya, Sufi
Yusoff berkata, Dr. Mahathir
belum dibenarkan pulang dan
masih menerima rawatan di
IJN, ekoran kecederaan tulang
pinggul yang patah.

Katanya, Dr. Mahathir ha-
nya Kkeluar bagi menikmati
minuman dan akan menerus-

kan rawatan di IJN sehingga
keadaannya benar-benar pulih.

“Dr. Mahathir memilih un-
tuk menikmati segelas coklat
ais bagi ‘outing’ pertamanya
sejak dimasukkan ke |JN.

“Beliau kemudian dibawa
semula ke IJN. Beliau masih
belum dibenarkan pulang ke
rumah dan akan terus mener-
ima rawatan di IUN,” katanya.

Sufi berkata, bekas Ahli
Parlimen Langkawi itu dibawa
ke kafe terbabit oleh pegawai
perubatan IJN dengan ditem-
ani isterinya, Tun Dr. Siti Has-
mah Mohd. Ali.

“Selain itu, Dr. Mahathir
turut ditemani Ketua Pegawai
Eksekutif IJN, Prof. Datuk Seri
Dr. Mohamed Ezani Md. Taib
serta pegawai perubatan,” ka-
tanya.



